
OʻZBEKISTONDA 
TOʻQIMACHILIK 

MAHSULOTLARI BOZORI VA 
RIVOJLANISHI

Alimxodjayeva Nargiza Elshodovna
TDIU, Marketing kafedrasi dotsenti, 

iqtisod fanlari nomzodi
Email: nalimhodjayeva030gmail@com

Annotatsiya: Mazkur maqolada Oʻzbekistonda toʻqimachilik mahsulotlari bozorining shakllanishi, rivojlanish tendensiyalari 
va istiqbollari yoritilgan. Mustaqillikdan soʻng amalga oshirilgan iqtisodiy islohotlar, modernizatsiya jarayonlari hamda 
eksport salohiyatini oshirish borasida ko‘rilgan choralar tahlil qilingan. Shuningdek, ishlab chiqarish quvvatlari, ichki 
isteʼmol bozori, mehnat bozori va texnologik rivojlanish darajasiga oid muhim jihatlar koʻrib chiqilgan.

Kalit soʻzlar: toʻqimachilik bozori, eksport, modernizatsiya, brend, dizayn, raqamli transformatsiya, barqaror rivojlanish, 
moda sanoati, mehnat bozori.

Abstract: This article discusses the formation, development trends and prospects of the textile market in Uzbekistan. The 
economic reforms implemented after independence, modernization processes and measures taken to increase export 
potential are analyzed. Also, important aspects of production capacity, the domestic consumer market, the labor market 
and the level of technological development are considered.

Key words: textile market, export, modernization, brand, design, digital transformation, sustainable development, fashion 
industry, labor market.

Аннотация: В данной статье освещены формирование, тенденции развития и перспективы рынка текстильной 
продукции в Узбекистане. Проанализированы экономические реформы, проведённые после обретения 
независимости, процессы модернизации, а также меры по повышению экспортного потенциала. Кроме того, 
рассмотрены ключевые аспекты производственных мощностей, внутреннего потребительского рынка, рынка 
труда и уровня технологического развития.

Ключевые слова: рынок текстильной продукции, экспорт, модернизация, бренд, дизайн, цифровая трансформация, 
устойчивое развитие, индустрия моды, рынок труда.

K I R I S H
Jahonning taniqli kiyim-kechak brendlari zamonaviy moda sanoatida raqobatbardoshlikni saqlash va 

o‘sishni ta’minlash uchun ko‘p qirrali strategik yondashuvlardan foydalanmoqda. Bugungi kunda ular barqaror 
moda va ekologik toza brending (eko-brending) yo‘nalishlarini rivojlantirish, kiyim-kechaklarni qayta ishlash 
hamda ikkilamchi sotuv tizimlarini joriy etishga katta e’tibor qaratmoqda. Shu bilan birga, elektron tijorat va 
onlayn savdo platformalariga investitsiyalarni ko‘paytirish, mijozlarni jalb etish maqsadida ijtimoiy tarmoqlar va 
shaxsiylashtirilgan marketingdan faol foydalanish dolzarb strategiyalar sirasiga kiradi. So‘nggi yillarda global 
moda sanoati marketing strategiyalarini yangilashda neyromarketing yondashuvlariga tobora ko‘proq e’tibor 
qaratmoqda. Jahon bozorida kiyim-kechak va moda mahsulotlariga bo‘lgan talab ortib borar ekan, brendlar 
mijoz ongi va hissiyotlariga chuqur ta’sir o‘tkazuvchi reklama va savdo strategiyalarini ishlab chiqmoqda.

Oʻzbekistonda kiyim-kechak va moda sanoati rivojida global bozorda raqobatbardoshlikni taʼminlay 
oladigan barqaror brend strategiyalarini ishlab chiqish masalasiga katta eʼtibor qaratilmoqda. Jahonning 
yetakchi kiyim brendlari bilan sifat, dizayn, innovatsion yondashuv va marketing siyosati boʻyicha munosib 
raqobatlasha oladigan mahalliy brendlarni rivojlantirish davlat siyosati va biznes subyektlari uchun ustuvor 
yoʻnalishlardan biri sifatida namoyon boʻlmoqda. Shu tariqa, Oʻzbekistonda moda sanoatida xalqaro talab 
va standartlarga javob beradigan, isteʼmolchilar ishonchini qozonuvchi, innovatsion va yuqori qoʻshilgan 
qiymatli brendlarni yaratish orqali mamlakatning iqtisodiy salohiyatini oshirish maqsad qilingan. Oʻzbekiston 
Respublikasi Prezidentining 2022-yil 28-yanvardagi “2022–2026-yillarga moʻljallangan Yangi Oʻzbekistonning 
taraqqiyot strategiyasi toʻgʻrisida”gi PF-60-son Farmonida “Toʻqimachilik sanoati mahsulotlari ishlab chiqarish 
hajmini 2 barobarga koʻpaytirish”, “tayyor mahsulotlar uchun milliy brendlarni rivojlantirish va ularning eksportini 
oshirish, jumladan milliy va xorijiy brenddagi tayyor mahsulot eksporti hajmini 2026-yilda 5 mlrd. AQSH 
dollariga yetkazish”2 vazifalari belgilab berilgan. Belgilab berilgan vazifalarning bajarilishi mahalliy tikuv-trikotaj 
korxonalarining brend jozibadorligini marketing strategiyalari asosida oshirishga qaratilgan ilmiy tadqiqotlarning 
amalga oshirilishini taqozo etmoqda.

M A V Z U G A  O I D  A D A B I Y O T L A R  S H A R H I
Toʻqimachilik, tikuv-trikotaj va moda sanoati korxonalarida brend yaratish hamda uni samarali boshqarish 

masalalari jahon ilmiy adabiyotida keng oʻrganilgan. Xususan, xorijiy marketolog olimlarning tadqiqotlarida 
brend konsepsiyasining shakllanish omillari, isteʼmolchilarning xulq-atvori va qaror qabul qilish jarayoniga taʼsiri, 
xalqaro bozorda muvaffaqiyatli joylashtirish mexanizmlari yoritilgan. Brend boshqaruvi strategik marketingning 
ajralmas qismi sifatida qaralib, raqobat ustunligini taʼminlashda brend kapitali, imij va identifikatsiyaning nazariy-
uslubiy asoslari muhim ahamiyat kasb etadi. Keller K. L.[1], Mrad M.[2], Kotler P., Park H.[3], Blasi S.[4], Sedita 
S. R., Mogaji E., Jung S. va boshqa olimlarning ishlari bunga misoldir. Ularning tadqiqotlarida brend kapitalini 
shakllantirish, jozibadorlikni oshirish va isteʼmolchilar ongida mustahkamlash usullari koʻrsatilgan.

MDH olimlaridan G.A. Bagiyev [5], V.M. Tarasevich, N.A. Olmezova [6], Mirakyan A. G.[7], Kayumova R. F., 
Nevolyani Yu. M. va boshqalar brendlarni xalqaro bozorlarda ilgari surish, mahalliy brendlarni global raqobatga 
moslashtirish masalalarini tadqiq etgan. Oʻzbekistonda esa A.S. Soliyev [8], N.Q. Yoʻldoshev, M.A. Ikramov [9], 
A.Sh. Bekmurodov, M.R. Boltabayev, A.A. Fattaxov, Sh.Dj. Ergashxodjaeva [10] va boshqa olimlar marketing 
va brending nazariyalarining ilmiy-metodologik asoslarini ishlab chiqqanlar. Ammo tikuv-trikotaj mahsulotlari 
brendlari qiymatini oshirish, ularni xalqaro miqyosda tan olish va modalar bozorida neyromarketingdan 
foydalanish borasida tadqiqotlar yetarli emas. Shu sababli, modalar bozorida neyromarketingni ilmiy-amaliy 
oʻrganish bugungi kunda dolzarb ilmiy vazifadir.

T A D Q I Q O T  M E T O D O L O G I YA S I
Tadqiqot metodologiyasi O‘zbekiston to‘qimachilik mahsulotlari bozorini o‘rganish jarayonini aks ettiradi. 

Ma’lumotlar asosan Davlat statistika qo‘mitasi, sanoat korxonalari hisobotlari va ilmiy tadqiqotlar orqali 
to‘plandi. Tahlil jarayonida yig‘ilgan ma’lumotlar bozor hajmi, ishlab chiqarish ko‘rsatkichlari, eksport-import 
tendensiyalari va narx o‘zgarishlari asosida solishtirildi, natijada bozorning rivojlanish istiqbollari va asosiy 
muammolari aniqlanib, tahliliy xulosalar ishlab chiqildi.

T A H L I L  V A  N A T I J A L A R
Tadqiqotlar koʻrsatmoqdaki, toʻqimachilik mahsulotlarining ichki bozorida isteʼmolchilarning afzalliklari tez 

oʻzgarib bormoqda. Yangicha dizayn, sifat va narx toʻgʻrisidagi talablar mahalliy ishlab chiqaruvchilarni bozorda 
raqobatga moslashishga majbur qilmoqda. Poʻlatov M. va boshqalar taʼkidlaganidek, “isteʼmolchi xulq-atvorini 
oʻrganish va unga javobgar mahsulot ishlab chiqarish asosiy vazifalardan biri boʻlib qolmoqda”.

Toʻqimachilik mahsulotlari ishlab chiqarish soha sifatida ishchi kuchi intensiv hisoblanadi. Shu bois u koʻplab 
aholi uchun ish oʻrni manbai sanaladi. Xalmatov T. taʼkidlaganidek, “yengil sanoat, xususan toʻqimachilik va 
tikuv-trikotaj mahsulotlari Oʻzbekistonda aholi bandligini taʼminlashda yetakchi sohalardan biri boʻlib qolmoqda” 
[11].

Taqdim etilgan jadval tarmoqlar kesimida iqtisodiyotning tarkibiy tuzilishini koʻrsatadi va marketing nuqtayi 
nazaridan bozor salohiyati, raqobat darajasi hamda tarmoqlardagi imkoniyatlar tahlili uchun muhim manba 
hisoblanadi. Umumiy 1120 ta subyekt ichida oziq-ovqat sanoati (186) va savdo sohasi (184) eng yuqori ulushga 
ega boʻlib, ularning yuqori darajada tarqalganligi isteʼmolchilar ehtiyojini qondirishda keng bozor segmentlari 
mavjudligini koʻrsatadi. Bu tarmoqlarda marketing strategiyalari asosan isteʼmolchi bilan uzluksiz aloqa, brend 
pozitsiyalash va raqobatbardosh narx siyosatini samarali yoʻlga qoʻyishga yoʻnaltirilishi kerak.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 623

2025-yil, sentyabr.  № 9-son.

Qurilish sanoati (114) hamda yoqilgʻi-energetika resurslari sohasi (111) iqtisodiyotda yuqori ulushga 
ega boʻlib, ular infratuzilma rivojlanishi va energiya taʼminotida strategik ahamiyatga ega. Bu tarmoqlardagi 
marketing faoliyati koʻproq V2V munosabatlariga asoslanadi va uzoq muddatli sheriklik aloqalari, ishonchli imidj 
hamda korporativ ijtimoiy masʼuliyat orqali tarmoq brendini kuchaytirish muhim hisoblanadi.

Transport (84), elektroenergetika (87) va yengil sanoat (49) tarmoqlari ham muhim ulushga ega boʻlib, 
ularda raqobatchi ustunlikni taʼminlash uchun xizmat sifatini yaxshilash, innovatsiyalarni joriy etish va ichki 
bozorda ustuvor mavqe egallash lozim. Bank sohasida 33 ta subyekt mavjud boʻlib, moliyaviy xizmatlar bozorida 
marketing kommunikatsiyalari orqali mijoz ishonchini oshirish, raqamli xizmatlarni rivojlantirish hamda mijozlar 
segmentatsiyasiga asoslangan mahsulotlarni ishlab chiqish zarur.

Sogʻliqni saqlash (28) va sugʻurta faoliyati (4) nisbatan kichik ulushga ega boʻlsa-da, ularda yuqori ehtiyoj 
va tez oʻsish imkoniyatlari mavjud boʻlib, samarali marketing orqali talabni kengaytirish mumkin. Shu bilan 
birga, klaster faoliyati (12), metallurgiya (17) va kimyo sanoati (34) kabi sohalarda marketing strategiyalari 
koʻproq texnologik innovatsiyalar, sifat va eksportbop mahsulotlar orqali samarali yoʻlga qoʻyilishi kerak. 
Ekologiya sohasida faqat bitta subyekt mavjudligi bozor imkoniyatlarining deyarli ochilmaganligini koʻrsatadi 
va bu yoʻnalishda innovatsion ekomarketing dasturlari orqali yangi bozor segmentlarini shakllantirish mumkin.

Umuman, jadvaldan koʻrinib turibdiki, tarmoqlar kesimida marketingning asosiy vazifasi yuqori raqobatli 
sohalarda brend ustunligini taʼminlash, kichik ulushli tarmoqlarda esa yangi bozor imkoniyatlarini ochish orqali 
barqaror rivojlanishga erishishdan iboratdir.

Taqdim etilgan jadval boʻyicha tahlil shuni koʻrsatadiki, 2015–2022-yillar davomida sanoat mahsulotlari 
ishlab chiqarish hajmi izchil oʻsib borgan boʻlsa-da, 2023-yilda keskin pasayish kuzatilgan. Bu marketing 
nuqtayi nazaridan bozor konʼyunkturasi, talab va taklif oʻzgarishi, xomashyo taʼminoti hamda ishlab chiqarish 
zanjirlaridagi uzilishlar bilan bogʻliq boʻlishi mumkin. Masalan, 2021–2022-yillarda sanoat hajmining 14,6 trillion 
soʻmdan 18,2 trillion soʻmgacha oʻsishi investitsion faollik va isteʼmol bozorining kengayganidan darak bersa, 
2023-yilda koʻrsatkichning 4,4 trillion soʻmgacha tushib ketishi ishlab chiqarish va realizatsiya strategiyalarida 
muvozanat yetishmasligini anglatadi.

Tarmoqlar kesimida tahlil qilganda, oziq-ovqat va ichimliklar ishlab chiqarish barqaror oʻsish tendensiyasini 
koʻrsatib kelgan, bu esa aholining daromadlari oshishi bilan birga isteʼmol talabining yuqoriligi bilan 
izohlanadi. Toʻqimachilik va kiyim-kechak sanoatida ham 2015–2022-yillar oraligʻida tezkor oʻsish kuzatilgan, 
bu Oʻzbekistonning eksport salohiyatini kengaytirish, brendlashtirish va marketing strategiyalarini xalqaro 
bozorga yoʻnaltirish zaruriyatini koʻrsatadi. Biroq 2023-yilda bu tarmoqlarda keskin qisqarish kuzatilgani global 
bozorlardagi talab pasayishi, logistika muammolari va import oʻrnini bosish jarayonlarining sekinlashishi bilan 
izohlanadi.

Kimyo, farmatsevtika, elektr uskunalari hamda metallurgiya sohalaridagi oʻsishlar Oʻzbekistonning sanoat 
diversifikatsiyasiga qaratilgan siyosatini tasdiqlaydi, biroq 2023-yilda ularda ham pasayish boʻlgani marketing 
strategiyalarini qayta koʻrib chiqish zarurligini koʻrsatmoqda. Xizmatlar yoʻnalishida, elektr, gaz va bugʻ bilan 
taʼminlash hajmi keskin oʻsgan boʻlsa-da, 2023-yilda bu segmentda ham kamayish kuzatilgan.

Demak, sanoat rivojlanishida marketing yondashuvlari talab prognozini toʻgʻri belgilash, bozor 
segmentatsiyasi va isteʼmolchilarning oʻzgaruvchan afzalliklarini inobatga olish orqali qayta ishlab chiqilishi 
zarur. Shu bois, ichki va tashqi bozorda barqaror oʻsishni taʼminlash uchun strategik marketing boshqaruvi, 
innovatsion mahsulotlar ishlab chiqarish, brendlarni mustahkamlash hamda eksportga yoʻnaltirilgan marketing 
kampaniyalarini kuchaytirish muhim hisoblanadi (1-rasm).

1-rasm.  Sanoatning asosiy koʻrsatkichlari

Diagrammada keltirilgan maʼlumotlar sanoat mahsulotlari ishlab chiqarish hajmining 2000–2022-yillarda 
muntazam oʻsib borganini va ayniqsa 2017-yildan boshlab keskin yuqori surʼatlarda koʻtarilganini koʻrsatmoqda. 
Bu davrda iqtisodiy islohotlar, ishlab chiqarish tarmoqlarining diversifikatsiyasi, yangi texnologiyalarning joriy 
qilinishi va tashqi bozorlarga chiqish imkoniyatlarining kengayishi sanoat hajmining ortishiga sabab boʻlgan. 
Shu bilan birga, marketing nuqtayi nazaridan qaralganda, bunday oʻsish nafaqat ishlab chiqarish quvvatlarining 
kengayishi, balki ichki va tashqi talabning barqarorligi, isteʼmolchilarning afzalliklarini inobatga olgan holda 
mahsulot portfelining boyitilishi bilan bogʻliqdir.

Diagrammadagi asosiy eʼtiborli nuqta shundaki, 2022-yilda sanoat hajmi tarixiy yuqori darajaga yetgan 
boʻlsa, 2023-yilda keskin pasayish yuz bergan. Bunday oʻzgarish marketing strategiyasida talab prognozlarining 
yetarli darajada tahlil qilinmaganidan, global bozor sharoitlaridagi beqarorlik, logistika va xomashyo taʼminotidagi 
uzilishlar yoki ishlab chiqaruvchilarning brend pozitsiyalash va reklama kampaniyalaridagi kamchiliklardan 
kelib chiqishi mumkin. Bundan tashqari, sanoat mahsulotlari hajmi oʻsishi davrida marketing tadqiqotlari 
isteʼmolchilarning ehtiyojlari, sifat talablari va narx sezgirligini chuqurroq oʻrganishga qaratilgan boʻlsa, sohadagi 
pasayish risklari kamaytirilib, barqaror oʻsish taʼminlanishi mumkin edi.

Shu sababli, 2023-yilda kuzatilgan inqirozli holat sanoat subyektlari uchun bozor segmentatsiyasini 
yanada aniqroq amalga oshirish, isteʼmolchilarga moslashtirilgan marketing kommunikatsiyalarini kuchaytirish 
va innovatsion mahsulotlarni ishlab chiqarishni yoʻlga qoʻyish zarurligini koʻrsatmoqda. Umuman olganda, 
grafikdagi tendensiya Oʻzbekiston sanoatida marketing strategiyalarini qayta koʻrib chiqish, eksport bozorlarini 
diversifikatsiya qilish va ichki bozorda brendga sodiqlikni oshirish kabi choralarni jadallashtirish lozimligini 
anglatadi (1-jadval).

1-jadval. Oʻzbekiston Respublikasida kiyim ishlab chiqarish hajmi to‘g‘risida ma’lumot

Klassifikator 2010 2015 2020 2021 2022 2023

Sanoat mahsuloti, Mlrd. 
soʻm 38119,0 97598,2 368740,2 456056,1 553265,0 641817,1

Ishlab shiqarish sanoati, 
Mlrd. soʻm 28742,8 78492,3 305928,6 378186,4 460491,8 526372,4

Kiyim ishlab shiqarish 575,8 1585,3 10402,4 13592,8 17264,8 19116,9

Kiyim ishlab shiqarishning 
jami sanoatdagi ulushi, % 1,51 1,62 2,82 2,98 3,12 3,34

Kiyim ishlab shiqarishning 
ishlab shiqarish sanoatdagi 
ulushi, %

2,00 2,02 3,40 3,59 3,75 3,81

Keltirilgan jadval tahlili shuni koʻrsatadiki, Oʻzbekiston Respublikasida kiyim ishlab chiqarish sanoati 2010–
2022-yillar oraligʻida barqaror oʻsish tendensiyasini namoyon qilgan boʻlib, sanoat hajmi 575,8 mlrd. soʻmdan 
17,2 trln. soʻmgacha oshgan. Bu davrda ishlab chiqarish sanoati umumiy hajmining ham, kiyim ishlab chiqarish 
hajmining ham muntazam oʻsib borishi marketing nuqtayi nazaridan aholining kiyim-kechak isteʼmol talabi 
kengaygani, ichki bozor sigʻimi ortgani va tashqi bozorlarga chiqish imkoniyatlari kengaygani bilan izohlanadi.

Ayniqsa, 2016-yildan keyin keskin sakrash kuzatilgani, yaʼni kiyim ishlab chiqarish hajmining birdaniga 
bir necha barobarga oshgani, davlat tomonidan yengil sanoatni qoʻllab-quvvatlash siyosati, klasterlashuv 
jarayonlari va brendlash amaliyotining kuchayishi bilan bogʻliqdir (2-jadval).

2 -jadval. 2017-2023-yillarda toʻqimashilik va tikuv-trikotaj sanoati boʻyisha ishlab shiqarish koʻrsatkishlari 

№ Koʻrsatkishlar 
nomi

oʻlshov 
birligi

2020 y. 2021 y. 2022 y. 2023 y.

natura miqdor natura miqdor natura miqdor natura miqdor

1
Paxta tolasi ming tn. 852,0 1 003,0 1 080,0 1 100,0

qayta ishlash 
darajasi % 93% 100% 100% 100%

2

Sanoat 
mahsulotlari

mlrd. 
soʻm 44 154,2 64 791,1 79 968,5 93 599,4

yuqori 
qoʻshilgan 
qiymatli 
mahsulotlar 
ulushi 

% 44,0% 53,7% 53,5% 57,3%

2.1
Kalava ip ming tn. 778,2 16 

887,2 862,3 19 
447,8 905,6 22 

640,0 932,4 23 310,0

qayta ishlash 
darajasi % 41,5% 65,2% 45,2% 52,8%

2.2 Gazlama mln. kv. 
M 705,1 2 782,4 716,2 3 522,8 814,3 4 885,8 937,1 5 622,6

2.3 Trikotaj mato ming tn. 160,5 5 061,1 203,8 7 012,4 242,3 9 692,0 275,8 11 032,0

2.4 Tikuv-trikotaj 
mahsulotlar

mln. 
dona

1 
520,0

18 
689,0 1 997,8 32 

720,9 2 324,2 40 
673,5 2 698,7 51 275,3

2.5 Paypoq 
mahsulotlari mln. juft 400,2 734,5 458,4 2 087,1 461,6 2 077,2 471,9 2 359,5

  Boshqa 
mahsulotlar

mlrd. 
soʻm                

Kiyim ishlab chiqarishning umumiy sanoatdagi ulushi oʻrtacha 1,5–3,1 foiz atrofida boʻlib, u mutlaq hajmlarda 
yuqori oʻsishga qaramay, sanoatning boshqa tarmoqlariga nisbatan oʻrtacha ulushni saqlab qolmoqda. Bu esa 
marketing strategiyalarida kiyim-kechak tarmogʻini yuqori qoʻshimcha qiymatli segmentlar – moda, dizayn, 
milliy brendlar va eksportga yoʻnaltirilgan mahsulotlar orqali rivojlantirish zarurligini koʻrsatadi. Ishlab chiqarish 
sanoati tarkibida esa kiyim ishlab chiqarishning ulushi 2 foizdan 5 foizgacha oʻzgarib, 2016–2017-yillarda eng 
yuqori choʻqqiga chiqqan, keyinchalik biroz pasaygan; bu esa bozor sharoitlaridagi raqobat, import mahsulotlar 
oqimi va marketing strategiyalaridagi nomutanosibliklardan dalolat beradi.

Shu nuqtayi nazardan, kiyim sanoati uchun asosiy vazifa ichki bozorda sifatli va zamonaviy dizayndagi 
mahsulotlar orqali isteʼmolchilar sodiqligini oshirish, tashqi bozorda esa Oʻzbekistonni “textile & fashion hub” 
sifatida tanitish va milliy brendlarni ilgari surishdir. Bu yoʻnalishda marketing tadqiqotlarini chuqurlashtirish, 
isteʼmolchilarning afzalliklarini prognozlash va raqamli marketing vositalaridan foydalanish sanoatning barqaror 
rivojlanishiga xizmat qiladi.

2017–2023-yillar davomida Oʻzbekistonning toʻqimachilik va tikuv-trikotaj sanoati ishlab chiqarish 
koʻrsatkichlari barqaror oʻsish tendensiyasini namoyon qilmoqda. Maʼlumotlarga koʻra, paxta tolasi ishlab 
chiqarish hajmi 2017-yildagi 468,2 ming tonnadan 2023-yilda 1,1 mln. tonnaga yetib, qayta ishlash darajasi 100 
foizga chiqdi. Bu natija respublikada xomashyo eksportidan tayyor mahsulot eksportiga oʻtish strategiyasining 
amalda samarali ishlaganini koʻrsatadi.

Sanoat mahsulotlari hajmi ham 22,8 trln. soʻmdan 93,6 trln. soʻmgacha oshib, yuqori qoʻshilgan qiymatli 
mahsulotlar ulushi 27,4 foizdan 57,3 foizga yetgani marketing nuqtayi nazaridan sanoat tarmoqlarida 
brendlashtirish, sifatni oshirish va xalqaro bozorlarda raqobatbardoshlikni mustahkamlash imkonini beradi. 
Xususan, kalava ip ishlab chiqarish hajmi sezilarli oshgan boʻlsa-da, qayta ishlash darajasi yillar davomida 
turlicha boʻlgan; bu esa ishlab chiqarish samaradorligi va marketing strategiyalaridagi uzluksiz tahlil zarurligini 
koʻrsatadi.

Gazlama va trikotaj mato hajmining ortishi ichki va tashqi bozorlarda tayyor kiyim-kechak mahsulotlariga 
boʻlgan talabning oshib borayotganidan dalolat beradi. Tikuv-trikotaj mahsulotlari ishlab chiqarish hajmining 
452 mln. donadan 2,7 mlrd. donaga oshgani esa marketingda mahsulot assortimentini kengaytirish, yangi 
kolleksiyalarni yaratish va dizayn yechimlarini bozorga tezkor olib chiqish zaruriyatini anglatadi. Paqpoq 
mahsulotlari ishlab chiqarish hajmining qariyb 5 barobar koʻpayishi esa ichki isteʼmol bozorida ommaviy talab 
yuqoriligini koʻrsatadi; bu segmentda brendlar uchun narx va sifat muvozanatini saqlash marketingda ustuvor 
vazifa boʻlib qoladi.

Umuman olganda, ushbu davrda toʻqimachilik va tikuv-trikotaj sanoati xomashyo bazasidan tayyor 
mahsulot ishlab chiqarishga oʻtib, eksportga yoʻnaltirilgan yuqori qoʻshilgan qiymatli mahsulotlar salmogʻini 
oshirdi. Bu esa xalqaro marketing strategiyalarida Oʻzbekistonni ishonchli ishlab chiqaruvchi sifatida tanitish, 
ichki bozorni esa innovatsion mahsulotlar va milliy brendlar bilan toʻldirish zarurligini koʻrsatmoqda (3-jadval).

3-jadval. 2017-2023-yillarda toʻqimashilik va tikuv-trikotaj sanoatining eksport koʻrsatkishlari

№ Koʻrsatkishlar 
nomi

oʻlshov 
birligi

2020 y. 2021 y. 2022 y. 2023 y.

natura miqdor natura miqdor natura miqdor natura miqdor

3 Eksport mln. 
doll.   1 868,4   2 931,2   3 229,1   3 386,6

3.1 Kalava ip ming tn. 455,4 947,3 562,6 1 618,7 409,5 1 422,3 447,8 1172,2614

3.2 Gazlama mln. kv. 
m 296,5 103,9 318,5 145,6 305,8 168,1 588,7 171,73247

3.3 Trikotaj mato ming tn. 33,2 139,5 46,1 238,3 50,4 301,4 60,9 290,44892

3.4 Tikuv-trikotaj 
mahsulotlar

mln. 
doll.   648,0   882,3   1 283,2   1 696,50

3.5 Paypoq 
mahsulotlari

mln. 
doll. 119,8 29,8 167,3 46,3 168,3 54,1 169,7 55,657158

3.6 Boshqa 
mahsulotlar

mln. 
doll.                

  Mahalliylashtirish mlrd. 
soʻm   1130   566,8   900,9   1286,6

2017–2023-yillar oraligʻida Oʻzbekistonning toʻqimachilik va tikuv-trikotaj sanoati eksporti barqaror oʻsish 
tendensiyasini namoyon qilib, 912,7 mln. dollardan 3,38 mlrd. dollargacha yetgani kuzatilmoqda. Bu jarayon 
mamlakatning paxta xomashyosini eksport qilishdan koʻra, yuqori qoʻshilgan qiymatli tayyor mahsulotlarni 
tashqi bozorga chiqarishga intilayotganini koʻrsatadi.

Xususan, kalava ip eksporti hajmi yildan-yilga oshib, 2017-yildagi 224,7 ming tonnadan 2023-yilda 447,8 
ming tonnaga yetgan boʻlsa-da, qiymat hajmining pasayib borishi mahsulot narxlari va raqobat sharoitlaridagi 
oʻzgarishlarga bogʻliq. Gazlama va trikotaj mato eksporti hajmi ham sezilarli darajada koʻpaygan, bu esa xorijiy 
bozorlarda yarim tayyor mahsulotlarga boʻlgan talabning yuqoriligini koʻrsatadi.

Biroq marketing nuqtayi nazaridan eng muhim oʻzgarish tayyor tikuv-trikotaj mahsulotlari eksportida 
kuzatilib, 2017-yildagi 257,4 mln. dollardan 2023-yilda 1,69 mlrd. dollarga yetgani Oʻzbekiston brendlari va 
tayyor kiyim-kechak mahsulotlarining xalqaro bozorda oʻz oʻrnini topayotganini anglatadi. Bu esa marketing 
strategiyalarida sifat, dizayn va brend pozitsiyalashni kuchaytirish orqali global raqobatbardoshlikni oshirish 
imkonini beradi.

Paypoq mahsulotlari eksportida ham sezilarli oʻsish kuzatilib, 2017-yilda atigi 12,9 mln. dollardan 2023-
yilda 55,6 mln. dollarga yetgan, bu esa ommaviy isteʼmol segmentida barqaror talab mavjudligini koʻrsatadi. Shu 
bilan birga, gazlama va kalava ip kabi yarim tayyor mahsulotlar ulushi yuqori boʻlib qolmoqda; bu esa eksportni 
chuqurlashtirish va tayyor kiyim-kechak mahsulotlari ulushini yanada kengaytirish zarurligini anglatadi.

Mahalliylashtirish koʻrsatkichlari ham 2017-yildagi 22,9 mlrd. soʻmdan 2023-yilda 1,28 trln. soʻmgacha 
oshib, ichki ishlab chiqarish zanjirlarining rivojlanib borayotganidan dalolat bermoqda. Umuman olganda, bu 
davrda toʻqimachilik va tikuv-trikotaj sanoati eksporti hajmi va tarkibida sifat oʻzgarishlari yuz berib, Oʻzbekistonni 
xalqaro bozor uchun yuqori qoʻshilgan qiymatli tayyor mahsulotlar ishlab chiqaruvchiga aylantirishda marketing 
tadqiqotlari, brend strategiyalari va dizayn innovatsiyalarining ahamiyati tobora ortmoqda (4-jadval).

4-jadval. 2023-yilda Oʻzbekiston brendlar va agentliklarning marketing samaradorligi yakuniy Reytingi (moda 
yoʻnalishi boʻyisha)

Oʻrin Brendlar Reyting Faoliyat yoʻnalishi Korxonaning 
yuridik nomi

1 PANDORA 63 07774 - Yakka tartibdagi fuqarolar tomonidan tashkil 
etilgan korxonalar

“PAHDORA” 
MShJ

2 Bellstore 41 47750 - Kosmetika va gigiyena vositalarining 
ixtisoslashtirilgan doʻkonlarida shakana savdo

“BELLSTORE 
EXPRESS” MShJ

3 INDENIM 35.5 47712 - Ixtisoslashgan kiyim doʻkonlarida shakana savdo 
(trikotaj va paypoqdan tashqari) “INDENIM” MShJ

4 AYNIMO 18 47712 - Ixtisoslashgan kiyim doʻkonlarida shakana savdo 
(trikotaj va paypoqdan tashqari) “AYNIMO” MShJ

5 EXPRESS 
BEAUTY 18 96020 - Sartaroshlik va goʻzallik salonlari xizmatlari

“EXPRESS 
BEAUTY” xususiy 
korxonasi

6 HAIRBOSS 18 Ayollar goʻzallik saloni -

7 Pink Island 16 Xususiy korxona tovar belgisi

8 7Saber 13.5 47190 - Ixtisoslashmagan doʻkonlarda boshqa tovarlar 
shakana savdosi “7SABER” MShJ

9 Podium Italia 11

10 EvoEva 9 Kasmetika mahsulotlari shakana savdo tarmoqlari 

11 Fratelli Sasa 5 14140 - Ishki kiyimlar ishlab shiqarish
“FRATELLI DI 
STILE” oilaviy 
korxonasi

12 Obid Sobitov 
Parfum 4.5 Porfumeriya savdo doʻkonlar tarmogʻi

13 Zargarshop 4.5 Onlayn savdo platformasi 

ESSO 3.5 47190 - Ixtisoslashmagan doʻkonlarda boshqa tovarlar 
shakana savdosi

“ESSO BREND” 
xususiy korxonasi

14 Eleonse 3.5 14190 - Boshqa kiyimlar va aksessuarlar ishlab shiqarish “EASTERN 
ELEGANSE” 
xususiy korxonasi

15 Insosmetis 
Asia 3.5 20420 - Parfyumeriya va pardoz vositalari ishlab shiqarish “INSOSMETIS 

ASIA” MShJ

16 LʼAROMA 3.5 LAROMA savdo belgisi. 20420 - Parfyumeriya va pardoz 
vositalari ishlab shiqarish

“UNISOSMETIS” 
MShJ

17 Blask Quail 3 15120 - SHemodanlar, ayollar soʻmkalari va teridan boshqa 
buyumlar ishlab shiqarish

“THE BLASK 
QUAIL” xususiy 
korxonasi

18 Button 2,5 14140 - Ishki kiyimlar ishlab shiqarish “SOTTON 
BUTTON” MShJ

19 Oriflame 2 47750 - Ixtisoslashgan doʻkonlarda pardoz tovarlari va 
gigiena predmetlari shakana savdosi

“ORIFLAME” 
MShJ

20 Begim 
Parfumes 1 47190 - Ixtisoslashmagan doʻkonlarda boshqa tovarlar 

shakana savdosi

“MUSHTARIY-
BEGIM PARFUM” 
MShJ

2023-yilda Oʻzbekiston moda yoʻnalishi boʻyicha brend va agentliklarning marketing samaradorligi reytingi 
mamlakatda raqobat kuchayib borayotganini yaqqol koʻrsatmoqda. Reytingda birinchi oʻrinni 63 ball bilan 
“PANDORA” egallab, yakka tartibdagi tashabbus asosida tashkil etilgan korxona sifatida bozorda kuchli brend 
imijini shakllantirganini namoyish etdi. Bu holat marketing strategiyalarida brend identifikatsiyasi, mijozlar bilan 
hissiy bogʻlanish va sodiqlik dasturlarining muhim oʻrin tutishini tasdiqlaydi.

Ikkinchi oʻrindagi “BELLSTORE EXPRESS” kosmetika va gigiyena vositalari chakana savdosiga 
ixtisoslashgan holda 41 ball bilan yuqori natija koʻrsatib, bozor segmentatsiyasida ayollar auditoriyasiga toʻgʻri 
yoʻnaltirilgan marketing kampaniyalari samaradorligini koʻrsatmoqda. Uchinchi oʻrinda “INDENIM” 35,5 ball 
bilan joylashib, moda sanoatida kiyim brendi sifatida isteʼmolchilar orasida keng qamrovli xaridga erishgan.

Shu bilan birga, “AYNIMO” va “EXPRESS BEAUTY” 18 ball bilan oʻrta pogʻonada turib, xizmat koʻrsatish 
sohasida innovatsion marketing vositalari, xususan, raqamli platformalar va ijtimoiy tarmoqlar orqali auditoriya 
bilan aloqa qilishga tayanmoqda. Pastki oʻrinlarda joylashgan brendlar, jumladan “Fratelli Casa”, “Oriflame” va 
“Begim Parfumes”, marketing samaradorligini oshirish uchun strategik yangilanish, reklama diversifikatsiyasi 
va brend pozitsiyalashni mustahkamlashga ehtiyoj sezmoqda.

X U L O S A  V A  T A K L I F L A R
Umuman olganda, reytingdan koʻrinib turibdiki, Oʻzbekistonda moda brendlari asosan kosmetika, 

kiyim-kechak va aksessuarlar segmentida faoliyat yuritib, oʻz auditoriyalariga toʻgʻri yoʻnaltirilgan 
marketing yondashuvlarini qoʻllamoqda. Biroq yuqori reytingga erishgan brendlar oʻzlarining marketing 
kommunikatsiyalarini kengaytirib, mijozlar bilan doimiy aloqani taʼminlashga katta eʼtibor qaratgan. Shunday 
qilib, moda sanoati bozorida muvaffaqiyat marketing strategiyasini brend qadriyatlari, innovatsion reklama 
vositalari va isteʼmolchilarning ehtiyojlariga moslashtirish orqali qoʻlga kiritilmoqda, bu esa kelgusida xalqaro 
bozorlarda ham raqobatbardoshlikni taʼminlash uchun asos boʻlib xizmat qiladi.

Oʻzbekistonda toʻqimachilik mahsulotlari bozori salohiyati katta. Sektor milliy iqtisodiyotni diversifikatsiya 
qilish, eksport salohiyatini oshirish va ijtimoiy barqarorlikni taʼminlashdagi ustuvor yoʻnalishlardan biri 
hisoblanadi. Biroq uning toʻliq kuchini yoʻqqa chiqarmaslik uchun quyidagi strategik choralar zarur:

Texnologik modernizatsiya: zamonaviy uskunalar, avtomatlashtirilgan ishlab chiqarish va raqamli tizimlarni 
joriy etish.

Brend va dizaynni rivojlantirish: moda markazlari, yosh dizaynerlar va milliy brendlarni rivojlantirish.
Moliyaviy qo‘llab-quvvatlash: investitsiyalar, subsidiyalar va qulay kredit tizimi.
Kadrlar tayyorlash: tekstil injiniringi, dizayn va moda menejmenti taʼlimini kuchaytirish.
Eksportni diversifikatsiya qilish: yuqori qoʻshilgan qiymatli tayyor mahsulot eksporti va xalqaro platformalar 

orqali sotuv.
Barqarorlik va ijtimoiy masʼuliyatni taʼminlash: „yashil“ va etik moda brendlarini rivojlantirish.
Ushbu choralarni birgalikda amalga oshirish Oʻzbekiston toʻqimachilik bozorini nafaqat mahalliy, balki 

global darajada raqobatbardosh va rivojlangan sektorga aylantirish imkoniyatini beradi.

